
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পত্রাবলী {t a \రి
টটনের বাড়ীতে বাস করছি । ইনি আমার চিকাগোর জনৈক বন্ধুর ভ্রাতুষ্পুত্রী। সুতরাং সব দিকেই বেশ স্ববিধা হচ্ছে। ইতি
বিবেকাননী
১২৭
ওয়াশিংটন* ২৭শে অক্টোবর, ১৮৯৪ প্রিয় আলাসিঙ্গ, g
• আমার শুভ আশীৰ্বাদ জানিবে। এতদিনে তুমি নিশ্চয়ই আমার অপর পত্ৰখানি পাইয়াছ। অামি কখন কখন তোমাদিগকে কড়া চিঠি লিখি সেজন্য কিছু মনে করিও না। তোমাদিগের সকলকে আমি কতদূর ভালবাসি, তাহা তুমি ভালরূপই জানো ।
তুমি অনেকবার আমি কোথায় কোথায় ঘুরিতেছি, কি করিতেছি, তাহার সমুদয় বিবরণ ও আমার বক্তৃতাগুলির সংক্ষিপ্ত আভাস জানিতে চাহিয়াছ। মোটামুটি জানিয়া রাখে, ভারতেও যাহা করিতাম, এখানে ঠিক তাহাই করিতেছি। ভগবান যেখানে লইয়া যাইতেছেন, সেখানেই যাইতেছি—পূর্ব হইতে সঙ্কল্প করিয়া আমার কোন কার্য হয় না । আরও একটি বিষয় স্মরণ রাখিও, আমাকে অবিশ্রাস্ত কার্য করিতে হয়, সুতরাং আমার চিস্তারাশি একত্র করিয়া পুস্তকাকারে গ্রথিত করিবার অবসর নাই। এত বেশী কাজ রাতদিন করিক্তে হইতেছে যে, আমার স্নাযুগুলি দুর্বল হইয়া পড়িতেছে— অাম ইহা বেশ বুঝিতে পারিতেছি । ভারত হইতে যথেষ্ট কাগজপত্র আসিয়াছে, আর আবগুক নাই । তুমি এবং মান্দ্রাজের অন্যান্য বন্ধুগণ আমার জন্য যে নিঃস্বার্থভাবে কঠোর পরিশ্রম করিয়াছ, তাহার জন্য তোমাদের নিকট আমি যে কি কৃতজ্ঞতাপাশে আবদ্ধ, তাহা বলিতে পারি না। তবে ইহ। জানিয়া রাখে, তোমরা যাহা করিয়াছ, তাহার উদ্দেশ্য আমার নাম বাজানো নহে ; তোমাদের শক্তি সম্বন্ধে তোমাদিগকে সজাগ করাই ইহার উদ্দেশ্য । সংগঠন-কার্ষে আমি পটু নই ; ধ্যানধারণা ও অধ্যয়নের উপরই আমার ঝোক । আমার মনে হয়, যথেষ্ট কাজ করিয়াছি—এখন একটু বিশ্রাম করিতে চাই। আমি এক্ষণে আমার গুরুদেবের নিকট হইতে যাহা পাইয়াছি, তাহাই লোককে একটু শিক্ষণ দিব। তোমরা এখন জানিয়াছ, তোমরা কি করিতে

		 এই পাতা শেষ সম্পাদিত হয়েছে ২১:০৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

